
لە پیشــانگای ســاڵانەی CES2019دا كۆمپانیایەك 
ئۆتۆمبێلێكــی خــۆڕۆ واتــە بــێ شــۆفیری خســتەڕوو، 
ئۆتۆمبیلێــك كــە بــۆ ســواربوون نییــە و بــۆ گەیاندنــی 
پۆســتە و كەلوپەلە بۆ شــوێنەكان، بەڵام سەرنشینەكانی 
ئۆتۆمبیلەكــە رۆبۆتن، هەركاتێك لە شــوێنی مەبەســت 
ئۆتۆمبیلەكە رایگرت، ئەو ئۆتۆمبیلانەی كە هەڵگری 
كەلوپەلــن دادەبەزنــن و كەلوپەلەكان دەگەیەنن و پاشــان 
دەبنــەوە.  ســوار  و  ئۆتۆمبیلەكــە  لای  دەگەڕێنــەوە 

ئۆتۆمبیلەكە بە CUbE ناسراوە. 

ئۆتۆمبێلی خۆرۆ 
سەرنشینەكانی رۆبۆتن

حــەز دەكــەی ئــەو خواردنــەی ئەمــڕۆ دەیخــۆی، 
بزانــی رێــژەی شــەكری چەندە، یان چەنــدە كالۆری 
تێدایــە، بــۆ ئەوەی ئاگاداری تەندروســتی خۆت بی 
و شــەكر و كالۆری زۆر بەكارنەهێنی، تەرازوویەكی 
هۆشــمەندی چێشــتخانە لــە پیشــانگای ســاڵانەی 
CESدا نمایشــكرا، جگــە لــەوەی كێشــی شــتەكان 
دەپێــوێ، رێــژەی شــەكر و كالــۆری نــاو شــتەكانیش 
دیاری دەكات، بۆ نموونە كاتێك پارچە گۆشتێك یان 
گڵاســە برنجێك دەخەیە ســەر تەرازووەكە پێت دەڵێت 
ئەم گۆشت و برنجە ئەوەندە شەكر و ئەوەندە كالۆری 

هەیە.
تــەرازووە هۆشــمەندەكە بــە Pepper ناســراوە، لــە 
ســوود  ئامــازۆن  ئەلكســای  دەنگــی  سیســتەمی 
وەردەگرێت، ئەم تەرازووە دەتوانێت لێكدانەوە بۆ 150 
جــۆر خــۆراك بــكات كــە رۆژانــە بــەكار دەهێندرێت. 
وای-فــای  تــۆڕی  لەگــەڵ  ناوبــراو  تــەرازووی 
ئیســكپایەری  مێــژووی  دەتوانێــت  و  دەبەســترتێەوە 
خواردنەكانیش لەخۆیدا خەزن بكات، تەرازووەكە تەنیا 
ئەركــی كێشــان ناكات، بگــرە كۆترۆڵــی ئامێرەكانی 
ئەلكترۆنییــەكان  ئامێــرە  ماڵــەوەش وەك گلــۆپ و 
بەهــۆی  ماڵپەڕەكانیــش  دەكرێــت  تەنانــەت  دەكات، 
تەرازووەكــە بكەیــەوە. ئەگــەر رژێمێكــی خۆراكیــت 
هەبــێ و دكتــۆر بــۆ نموونــە دەڵێت نابێ لــەو رێژەیە 
زیاتــر خــوێ بــەكار بێنــی، ئــەو رێژەیە دەخەیە ســەر 
تەرازووەكــە، هەركاتێــك رێژەكــە لــەوە تێپــەڕی، بــە 

زەنگێك بەكارهێنەرەكەی هۆشیار دەكاتەوە.

تەرازوویەكی سمارت رێژەی 
كالۆری و شەكریش دەپێوێ

زۆرتریــن  كــە   Hisense كۆمپانیــای 
كاروچالاكییەكانــی لــە بەرهەمهێنانــی تەلەڤزیۆنــدا 
CES چڕكردۆتــەوە، بــەڵام لە كۆمپانیای ســاڵانەی
كــە مۆبایلێكــی  لێنەدەكــرا  ئــەوەی  دا چاوەڕوانــی 
48 میگاپیســكلی بخاتــەڕوو.. مۆبایلەكــەی )های 

سێنس( بە U30 ناسراوە.
ئەمــە یەكەمین مۆبایلە كە كوالیتی هەســتەوەری 
خــودی  بێــت،  لەســەرێ  ئەوەنــدە  وێنەگرتنەكــەی 

مایكرۆســۆت وەك بەرهەمێنــی ئامێــری یــاری ئێكس 
بۆكس لەمێژە هەوڵ دەدات، ئامێرەكە لە ئامێرێكی سادە و 
ساكارەوە بۆ ئامێرێكی پێشكەوتوو بگۆڕێت، هەوڵ دەدات 
وەك كۆمپیوتەر ئیكس بۆكس خاوەنی كیبۆرد و ماوســی 
وەك گەورەتریــن  كــە   razer بێــت.. كۆمپانیــای  خــۆی 
ناســراوە،  مــاوس  و  كیبــۆرد  بەرهەمهێنــی  كۆمپانیــای 
ئامانجەكــەی مایكرۆســۆفتی هێناوەتــەدی و كیبــۆرد و 

ماوسی Turretی بۆ ئێكس بۆكس بەرهەم هێناوە. 
هەیــە،  خــۆی  تایبەتــی  دوگمــەی   104 كیبوردەكــە 
بــەڵام  دەچێــت،  كۆمپیوتــەر  كیبــۆردی  وەك  هەرچەنــدە 
بــۆ ئیكــس بۆكــس بەرهــەم هاتــووە، لەبــری دوگمەكانــی 
كۆنترۆڵی لای راست، دوگمەی ئێسك بۆكس هەیە. لە 
پەنا كیبۆردەكە پەدێكی ماوس هەیە كە لەلای راستی 
كیبۆردەكــە دانــدراوە و دەچێتــەوە پــاڵ كیبۆردەكــە. 
لەسەر پادەكە ماوسێك هەیە و هەندێك موگناتیس 

ب راگرتنی ماوسەكە.
تەنیــا  و  وایەرلەیســە  كیبــۆرد و ماوســەكە 

دینگڵێكــی بچــووك هەیــە بــۆ پەیوەنــدی دان لەگــەڵ 
ئامێــری ئیكــس بۆكــس، بــۆ شەحنكردنەوەشــی كێبڵێكی 
USB-C لەگەڵدایــە، دوگمەكانــی كیبۆردەكــە هەڵدەبــن 

و ســەرنجی بەكارهێنــەر رادەكێشــن و بــە هەمــوو 
رەنگێك دەگۆڕدرێن. كێشــی كیبۆرد و ماوسەكە 

پێكەوە نزیك بە دوو كیلۆ دەبێت.

كیبۆرد و ماوسێك بۆ  
ئیكس بۆكس

سامســۆنگە..  كۆمپانیــای  هــی  هەســتەوەرەكە 
زۆر  دیكــە  تایبەتمەندییەكانــی  ناوبــراو  مۆبایلــی 
لەسەرێ نییە و لە ریزی مۆبایلە ئاساییە سمارتەكان 
دێــت، كامێرایەكی 5 میگاپیســكلیش لە پێشــەوەیە. 
شاشــەكەی 6,3 ئینجە، كوالیتی HDیە. سسیتەمی 
ئەندرۆیــدی 9ی لەســەرە.  رامەكــەی 8 گیگابایتە 
و میمۆرییەكــەی 128 گیگایــە، بــەڵام باترییەكــی 
بەهێزی هەیە كە پشتیوانی لە شارژی خێرا دەكات.

هەر جارە و وەڵامی 
پرسیارێك

بەڕێزێــك دەپرســێت نازانــم بۆچــی 
كێشــەیەك لــە گەلــەری مۆبایلەكەمدا 
هەیــە، زۆر لەوێنــەكان یان خــەزن نابن 
یان نیشان نادرێن هۆكارەكەی چییە؟

خوێنــەری بەڕێز، كاتێــك وێنەكانی 
و  دەكەیــەوە  گەلەرییەكــەت  ســەر 
ســەیری دەكەی، لە هــەر كردنەوەیەكدا 
فایلێكــی بچــووك زێــدە دەبێــت بــەڵام 
نــەك لە گەلــەری دا بەڵكو لە )كاش(
ی گەلەریــدا، واتــە وەك ســێبەر وایــە، 
بــە كردنــەوەی بەردەوامــی گەلــەری، 
وا  و  دەبــن  كەڵەكــە  بچــووكان  وێنــە 
دەكــەن وێنــە راســتەقینەكە نەبیندرێ، 
بەشــی  ســەر  بچــۆ  چارەســەری  بــۆ 
 gallery لەوێــدا  و  پرۆگرامــەكان 
ببینەوە، دوای ئەوەی كردتەوە، شوێنێك 
نووسراوە Clear cache دەست لەسەر 
ئــەو بەشــە دابگرەو دێلتــی بكە.. ئەوە 
تەنیا وێنە سێبەرەكان دەسڕێتەوە و وێنە 

راستەقینەكان دێڵێتەوە.

وەك  دەكرێــت  كــە  هــەن  زۆر  گەلێكــی  پرۆگــرام 
ســوودیان  كۆمپیوتــەر  بــۆ  مەجــازی  دیســكتۆپی 
Ac� یلێوەربگیردرێت، یەكێك لەو پرۆگرامانە پرۆگرامی

tual Virtual Desktopsە.
زۆرجــاران كاتێــك لەســەر كۆمپیوتەرەكــەت لەیــەك 
كاتدا لەسەر چەندین پرۆگرام كار دەكەی و پەنجەرەی 
زۆر دەكەیــەوە، دەبینــی دیســكتۆپەكەتان زۆر قەرەباڵــغ 
بووە، یان جار هەیە ئەوەندەت فایل لەســەر دیســكتۆپی 
كۆمپیوتەرەكــەت خەزن كردووە، كە بە دژواری دەتوانی 

فایلی مەبەســتت بدۆزیەوە، بۆ چارەسەری ئەم رێگایە 
دەكرێــت پرۆگرامــێ Actual Virtual Desktops بــەكار 
بێنــی. بەهــۆی ئــەم پرۆگرامەوە دەتوانــی لەیەك كاتدا 
چەندیــن دیســكتۆپ بەكار بێنی، بــۆ نموونە یەكێكیان 
تایبەت بكەی بە كاری دیزاین و نەخشەسازی، یەكێك 

بۆ ۆرد و نووسین، یەكێك بۆ یاری و گەیم...تاد.
بــە ئاســانی بەهــۆی ئەو پرۆگرامــەوە دەتوانی فایل 
و پەنجــەرەو ئایكۆنــەكان رێــك بخــەی و دەســتەبەندیان 
دابنێــی.  دیســكتۆپێك  دەســتەیەك  هــەر  بــۆ  بكــەی، 
تەنانەت دەكرێت لە یەك كاتدا دیسكتۆپە مەجازییەكان 
لەسەر مۆنیتۆرە جیاوازەكان هاوبەش بكەی، بۆ نموونە 
یەكێكیــان  لەســەرە،  شاشــەی  دوو  كۆمپیوتەرەكــەت 
تایبەت بكەی بە دیزاین و نەخشەسازی و یەكێكیان بۆ 

ئەركێكی دیكە..

میمۆری بچووكین یادگەی هەڵگرتنی داتاكانە، كاتێك كە میمۆرییە یەك گیگابایتییەكان 
بەرهــەم هاتــن، كــەس بە خەیاڵیشــی دا نەدەهــات رۆژێك بێت ئەم رێژەی بگاتە ســەد گیگا 
و یان وەك ئەوەی كە لە پیشــانگای ســاڵانەی CESدا نیشــان درا میمۆری زیاتر لە هەزار 

گیگا واتە ترابایتێك بەرهەم بێت.
كوالیتی وێنە و فیلمەكان رۆژبەرۆژ بەرەو سەرتر رۆیشتن، لە HDیەوە بۆ fullHD و دواتر 
K4 و لەم دواییەشدا K8.. میمۆرییە قەبارە بچووكەكان وەڵامدەری ئەو كوالیتیانە نەبوون.

ئەگــەر دەتهــەوێ هەرچــی وێنــەی گرتووتــە، یــان هەرچــی زانیــاری و داتــای هەتە لە 
گیرفانت دابێ، ئەوە میمۆرییەكی یەك ترابایتی هەڵگرەو ئیدی بەسە.

كۆمپانیــای LongSys لــە پێشــانگای ســاڵانەی CESدا میمۆرییــە یــەك ترابایتییەكەی 
خــۆی خســتەڕوو، بــەڵام ئێســتاكە نرخــی خودی میمۆرییەكــە لە هەندێك مۆبایــل و كامێرا 

گرانترە.
خێرایی خوێندنەوە لەم میمۆرییەدا 95 میگایە لە چركەیەكدا، وەك زۆربەی میمۆرییەكانی 
دیكــە. بــەڵام هەرگیــز نابێت بۆ هەڵگرتنی داتاكان پشــتی پێ ببەســترێت، چونكە شــكانی 

میمۆری زۆر ئاسانترە لە شكان و ونبوونی میمۆرییەك زۆر ئاسانە.

میمۆری یەك ترابایتیش بەرهەم هات

دیسكتۆپی مەجازی بۆ ویندۆز

ماڵپەڕێك بۆ تێستی 
خەمۆكی و نیگەرانی

ریــزی  لــە  ســترێس  و  خەمۆكــی 
دێنــە  دەروونییــەكان  نەخۆشــییە  
وەك  ســترێس  تەنانــەت  ژمــار، 
نەخۆشــی جەســتەیش ســەیر دەكرێــت، 
كاریگەرییەكانــی ئــەو نەخۆشــییەكانە 
دەوروبــەر  لەگــەڵ  مــرۆڤ  دەكات  وا 
بەباشــی هەڵســوكەوت نــەكا و بێــزاری 
بەســەریدا زاڵ بــێ، یان وەك دەگوترێ 
زۆربەی خۆكوژییەكان ســەرچاوەكەیان 

خەمۆكی و سترێسە..
نیشــانەیەكی  نەخۆشــیانە  ئــەو 
جەســتەیان تێدا نابیندرێ، بەڵكو دەبێت 
لــە رێــگای تاقیكاری و تێســتكردنەوە 
بزاندرێــت كــە تووشــی ئەو نەخۆشــیانە 
بوویــە یان نــا؟ هەندێك ماڵپەڕ هەن بۆ 
دەســتنیانكردنی و تێســتی خەمۆكی و 
ســترێس، یەكێك لەو ماڵپەڕانە، سایتی 
كاتێــك   15minutes4me.com
وەڵامــی  دەبێــت  دەكەیــەوە  ســایتەكە 
بدەیــەوە،  دەروونناســی  پرســیاری   25
ئــەوكات رێژەی نیگەرانی و دڵەراوكێ 
بــە  و خەمۆكــی بەشــێوەی جیاجیــا  

ئینفۆگرافیك نیشان دەدات.

لــە پێشــانگای ســاڵانەی CES2019 كــە لــە لاس و 
گاســی ئەمەریــكاوە بەڕێوەچــوو، ژاپۆنییــەكان كــە بــە 
وڵاتی لوتكەی تەكنەلۆژیا دەژمێردرێ بەدەستی پڕەوە 
هاتبــوون، یەكێــك لەو رۆبۆتانەی لەگــەڵ خۆیان لەوێ 
نمایشیان كرد، رۆبۆتی lovot بوو كە لەلایەن كۆمپانیای 
Groove Xی ژاپۆنــەوە بەرهــەم هاتبــوون. ئــەم رۆبۆتە 
دیزانێكــی بــە دیزاینــە سەرنجراكێشــەكەیەوە، ســەرنجی 
هەمووانــی بــۆ لای خــۆی راكێشــا.. لــە رۆبۆتەكــەدا 

هۆشی دەستكرد و 15 هەستەوەر بەكارهاتووە..
رۆبۆتەكــە رۆڵــی گیانداری ماڵەوە دەگێڕێت و هیچ 
كارێــك ئەنجــام نادات، لە گۆشــەیەك لە 
ئەندامانــی  ســۆزی  و  ســەرنج  ماڵــەوە 
ماڵــەوە بــۆلای خــۆی رادەكێشــێ. بــە 
چــاوە شــینەكانی وەك كاراكتەرێكــی 
كارتۆنــی دەچێــت، ئەگــەر لــە 
پەنای راوەســتی دەتناسێتەوە 

و دەســتە بچووكەكانــی هەڵدێنــێ و دەبــێ لــە ئامێــزی 
بگری.

رۆبۆتــی »لاڤــت« دەزانێت كە لــە ئەندامانی ماڵەوە 
زیاتــر ســۆز و خۆشەویســتی بــۆی هەیــە بۆیــە زۆرتــر 
لــەلای ئــەو دەبێــت و لەگــەڵ ئــەو گەرمتــرە، كامێــرا 
360 پلەكــەی كــە لەســەری رۆبۆتەكەدایە وا دەكات بە 

گرفــت ئاســانی بەســەر كۆسپەكان بناسێ و  بەبــێ 
بەسەر قادرمەكاندا سەربكەوێ. 
و  گیگابایتــە   8 رامەكــەی 
هاردەكــەی ترابایتێكە، بلوتوس 
و رووناكــی پێــو، تین پێو، شــێ 

پێوی تێدایە. رۆبۆتی ناوبراو 
قدیلــەی  دەكات  حــەز 
بەدەی، قسەی لەگەڵ 
دەســتی  و  بكــەی 

بەسەردابێنی...

فــاش میمــۆری باوتریــن و گشــتگیترترین و ئاســانترین ئامێری راگواســتنەوەی 
داتاكانــە، ئەگــەر قــەوارەی هەڵگرتنی داتاكان لە فــاش میمۆریدا زیاتر بێت لەوەی 
كە هەیە، ئەوكات هاردی پورتێبڵ )هاردی دەرەكی( هیچ كاریگەرییەكی نامێنێ..
 western digital كۆمپانیــای  ئەمســاڵدا  CESی  ســاڵانەی  پیشــانگای  لــە 
نموونەیەكی لە فلاش میمۆرییەكی 4 ترابایتی خستەڕوو، چوار ترابایت هەڵگرتنی 
داتــا بــۆ فــاش میمۆری قەبارەیەكــی یەكجار زۆرە، چونكە هــاردی پۆرتێبڵی بەم 

قەوارەیەش كەمن.
دیــارە ئــەوەی كــە نیشــاندرا تەنیا نموونە بوو، هێشــتا نەكەوتۆتە بــازاڕەوە، بەڵام 
لەداهاتــوودا دەبــێ چاوەڕانــی بكەین، ئامانجــی كۆمپانیای كۆمپانیــای نابراو لە 
بەرهەمهێنانــی ئــەم فلاشــەدا ئەوەیــە كــە ئەگەر هەوڵ بدرێت فــاش میمۆری بەم  

قەبارەیە بەرهەم دێت.
فلاش میمۆرییەكە زیاتر بۆ هەڵگرتنی داتاكانە، ئەگینا وەك فلاش میمۆرییەكی 

ئاسایی ناتوانی بەردەوام بەدەستیەوە بگری.

فلاش میمۆری 4 ترابایتیش بەرهەم هات

رۆبۆتێك حەز دەكات قدیلەی بدەی و لە ئامێزی بگری


